
Gitarrengriffe: Kapotaster im 4. Bund

 



 
 

 

1.  Es  Schtück  vo  dere  Ärde,  -­  Äsche,  Sand  und  Schtaub,  
mal  fruchtbar,  voll  vo  Blueme,  voll  Bäum  mit  frischem  Laub,  
mal  öd  und  ohni  Wachstum,  es  einsams,  schteinigs  Land,  
ja,  es  Schtück  Ärde  simmer  alli,  simmer  alli  mitenand.  

  
2.  Es  Schtück  vo  all  dem  Wasser,  wo  flüüsst  uf  dere  Wält,  
mal  Fluss,  mal  Meer,  mal  Quälle,  mal  Tau,  wo  glänzt  im  Fäld,  
en  Wasserfall,  en  Bärgsee,  e  Wulche  üb'rem  Land,  
ja,  es  Schtück  Wasser  simmer  alli,  simmer  alli  mitenand.  

  
3.  Es  Schtück  vo  Luft  und  Wätter,  vo  unsichtbarem  Wind,  
mal  samft  und  voller  Wärmi,  wie  Summerlüftli  sind,  
mal  schtürmisch,  ruuch  und  iisig,  wänn  Schnee  liit  uf  em  Land,  
ja,  es  Schtück  Luft,  das  simmer  alli,  simmer  alli  mitenand.  

  
4.  Es  Schtück  vo  Füür  und  Wärmi,  Flammi,  Hitz  und  Gluet,  
mal  ruhig  und  warm  und  gmüetlich,  mal  lodernd  heissi  Wuet,  
es  Öfeli  im  Egge  und  d'Sunne  üb'rem  Land,  
ja,  es  Schtück  Füür,  das  simmer  alli,  simmer  alli  mitenand.    

  
5.  So  simmer  Luft  und  Wasser,  sind  Ärde  und  sind  Füür,  
erscht  wämmir  das  begriifed,  gaht  uuf  e  nöii  Tüür,  
dänn  chömmir  nüm  zerschtöre  das,  was  mir  sälber  sind,  
ja  Ärde,  Luft  und  Füür  und  Wasser,  für  d'Zuekunft  vo  de  Chind.  

 
 

 
 
 
 
 
 

 
 
 
 
 
 
 
 
 

 


